
Paratvadipanchakam

பரத்வாதி³பஞ்சகம்

ஶ்ரீவாத்ஸ்யவரத³கு³ருபி⁴ரநுக்³ரு’ஹீதம்
ஶ்ரீரஸ்து ।
ஶ்ரீமதே ஹயக்³ரீவாய நம: ।
ஶ்ரீமதே ராமாநுஜாய நம:॥
வந்தே³ऽஹம் வரதா³ர்யம் தம் வத்ஸாபி⁴ஜநபூ⁴ஷணம் ।
பா⁴ஷ்யாம்ரு’தப்ரதா³நாத்³ய:ஸஞ்ஜீவயதி மாமபி ॥
உத்³யத்³பா⁴நுஸஹஸ்ரபா⁴ஸ்வரபரவ்யோமாஸ்பத³ம் நிர்மல-

ஜ்ஞாநாநந்த³க⁴நஸ்வரூபமமலஜ்ஞாநாதி³பி⁴ஷ்ஷட்³கு³ணை: ।
ஜுஷ்டம் ஸூரிஜநாதி⁴பம் த்⁴ரு’தரதா²ங்கா³ப்³ஜம் ஸுபூ⁴ஷோஜ்ஜ்வலம்

ஶ்ரீபூ⁴ஸேவ்யமநந்தபோ⁴கி³நிலயம் ஶ்ரீவாஸுதே³வம் ப⁴ஜே ॥ 1॥
ஆமோதே³ பு⁴வநே ப்ரமோத³ உத ஸம்மோதே³ ச ஸங்கர்ஷணம்

ப்ரத்³யும்நம் ச ததா²ऽநிருத்³த⁴மபி தாந் ஸ்ரு’ஷ்டிஸ்தி²தீ சாப்யயம் ।
குர்வாணாந் மதிமுக்²யஷட்³கு³ணவரைர்யுக்தாம்ஸ்த்ரியுக்³மாத்மகை:
வ்யூஹாதி⁴ஷ்டி²தவாஸுதே³வமபி தம் க்ஷீராப்³தி⁴நாத²ம் ப⁴ஜே ॥ 2॥

வேதா³ந்வேஷணமந்த³ராத்³ரிப⁴ரண க்ஷ்மோத்³தா⁴ரணஸ்வாஶ்ரித-
ப்ரஹ்லாதா³வநபூ⁴மிபி⁴க்ஷணஜக³த்³விக்ராந்தயோ யத்க்ரியா: ।

து³ஷ்டக்ஷத்ரநிப³ர்ஹணம் த³ஶமுகா²த்³யுந்மூலநம் கர்ஷணம்
காலிந்த்³யா அதிபாபகம்ஸநித⁴நம் யத்க்ரீடி³தம் தம் நும:॥ 3॥

யோ தே³வாதி³சதுர்விதே⁴ஷ்டஜநிஷு ப்³ரஹ்மாண்ட³கோஶாந்தரே
ஸம்ப⁴க்தேஷு சராசரேஷு நிவஸந்நாஸ்தே ஸதா³ந்தர்ப³ஹி: ।

விஷ்ணும் தம் நிகி²லேஷ்வணுஷ்வணுதரம் பூ⁴யஸ்ஸு பூ⁴யஸ்தரம்
ஸ்வாங்கு³ஷ்ட²ப்ரமிதம் ச யோகி³ஹ்ரு’த³யேஷ்வாஸீநமீஶம் ப⁴ஜே ॥ 4॥

ஶ்ரீரங்க³ஸ்த²லவேங்கடாத்³ரிகரிகி³ர்யாதௌ³ ஶதேऽஷ்டோத்தரே
ஸ்தா²நே க்³ராமநிகேதநேஷு ச ஸதா³ஸாந்நித்⁴யமாஸேது³ஷே ।

அர்சாரூபிணமர்சகாபி⁴மதித:ஸ்வீகுர்வதே விக்³ரஹம்
பூஜாம் சாகி²லவாஞ்சி²தாந் விதரதே ஶ்ரீஶாய தஸ்மை நம:॥ 5॥

ப்ராதர்விஷ்ணோ: பரத்வாதி³பஞ்சகஸ்துதிமுத்தமாம் ।
பட²ந் ப்ராப்நோதி ப⁴க³வத்³ப⁴க்திம் வரத³நிர்மிதாம் ॥ 6॥
இதி பரத்வாதி³பஞ்சகம் ஸமாப்தம் ।

